
№ 93 (19264)    

Эл мюлк

ЗА М А Н

Ахыры 2-чи бетдеди.

Белгилеу

3 бет

Школлагъа жигитлени Школлагъа жигитлени 
атларын берликдилеатларын берликдиле

3 бет 

Тюзлюкге къуллукъ Тюзлюкге къуллукъ 
этиу - жашау этиу - жашау 

жоругъудужоругъуду

2 бет

Шимал КавказШимал Кавказ
кюн сайынкюн сайын

3 бет

Сейирлик жашаугъа Сейирлик жашаугъа 
жол ачхан аражол ачхан ара

4 бет

Сохтаны усталыгъы Сохтаны усталыгъы 
устазына кёреустазына кёре

4 бет

Къоншуларыбызны Къоншуларыбызны 
сынауларын аласынауларын ала

Сюзюу

Файдалы ишлеген энчи 
иелени саны ёсерча 

Жазылыу-2013Жазылыу-2013
Ахшы ишни болжалгъа салмагъыз

Хурметли жамауат!
2013 жылны экинчи жарымына «Заман» газетге жазылыу 

андан ары бардырылады. Бу магъаналы, керекли ишни болжалгъа 
салмагъыз. Кезиуюнде тындырылгъан жумуш тынгылы, огъурлу да 
болур деп, бош айтмайдыла халкъыбызда.

«Заманны» редколлегиясы.
Бизни индексибиз - 51532

«Ростелекомну» регион бё-
люмюнде «07. ЖКХ» электрон 
комплексни презентациясы бол-
гъанды. Казань шахардан кел-
ген «БАРС Групп» компанияны 
специалисти КъМР-ни Прави-
тельствосуну Председателини 
биринчи орунбасары Уяналаны 
Казимге, къауум министерство-
ланы, ведомстволаны эм ор-
ганизацияланы келечилерине 
кёргюзтген программа жашау 
журт-коммунальный мюлк ком-
плексни хайырлылыгъын иги 
кесекге кётюрюрге онг берликди.

ЖКХ адамланы жашау болум-

Хайырланыучуланы сейирлеринкъо-
рууларыкъ электрон комплекс

Къуралыулукъ болгъан жерден монглукъ къурумайды
Огъары Малкъарда кёп жылланы устаз 

болуп ишлеген, элде намысы, сыйы да жю-
рюген хурметли адамладан бири Бичиланы 
Хусейинни тёрт сабийи предприниматель 
иш бла кюреширикбиз деп бир заманда да 
эслеринде болмагъанды. Жашауну толкъун-
лары келтиргендиле аланы ол таукелликге. 
Советлени заманында аталары устаз болгъан 
юйюрде гитчеле анга ушаргъа кюрешгенди-
ле, адеплери, къылыкълары бла, школда иги 
окъургъа кереклисин айтмай къойсакъ да.

Хусейин юй бийчеси Мисирланы Жамилят 
бла эки къыз бла юч жаш ёсдюргендиле. Ала 
университетлени, институтланы эм аспиранту-
раланы тауусуп, асламысы къызыл дипломла 
алгъандыла. Бюгюнлюкде таматалары - Сей-
дуллах - Огъары Малкъарда ата-анасы бла 
турады, школда ишлейди. Байдуллах бла 
Баблина КъМКъУ-ну экономика факультетин 
бошагъандыла. Гитчелери Хабибуллах Санкт-
Петербургда кардиология институтну аспиран-
турасын бешлеге тауусханды. Бадина Уфада 
медицина институтда окъугъанды.

Быйыл 26-чы майдан 30-суна 
дери Тюркню Анкара, Кония 
эм Эскишехир шахарларында 
Гуртуланы Бертни чыгъарма-
чылыгъына аталгъан ингирле 
боллукъдула. Ары республика-
дан  КъМР-ни асламлы инфор-
мация органла, жамауат эм 
дин организацияла жаны бла 
министри Мухадин Кумаховну 
башчылыгъы бла правитель-
стволу делегация барады. 
Анга педагогика илмуланы 
кандидаты, профессор Гурту-
ланы Мариям, КъМР-ни Пар-
ламентини депутаты Додуланы 
Аскер, Кавказ академияны 
президенти, СГА-ны ректору, 
профессор Атабийланы Алий, 
Черноморский-Каспийский 
регионну политика эм соци-
альный тинтиуле институтуну 
илму къуллукъчусу Хабибулла 
Раджабов, «Балкария» ан-
самбльни артистлери, белгили 
жырчыла, республиканы ас-
ламлы информация органла-
рыны келечилери да киредиле.
Тюркде бизни делегациябыз-
гъа Россейни ол къыралда 
посолу Владимир Ивановский 
да тюберикди.

Къарачай-Малкъар литера-
тураны классиги, Къабарты-
Малкъарны халкъ жазыучу-
су Гуртуланы Бертни жашау, 
чыгъармачылыкъ жолуна атал-
гъан конференцияда баш до-

Р.М.Богатырёвагъа «Къабарты-Малкъар
Республиканы промышленностуну сыйлы 
къуллукъчусу» деген ат атауну юсюнден

Къабарты-Малкъар Республиканы Башчысыны

У К А З Ы
Метрология службаны айны-

тыугъа уллу къыйын салгъаны 
эм кёп жылланы ахшы ишле-
гени ючюн Богатырёва Римма 
Мушарифовнагъа – «Къабар-
ты-Малкъар Республикада 
Стандартизацияны, метроло-

гияны эм тинтиулени къырал 
регион арасы» федеральный 
бюджет учрежденияны дирек-
торуну орунбасарына - «Къа-
барты-Малкъар Республиканы 
промышленностуну сыйлы 
къуллукъчусу» деген ат атаргъа.

КъМР-ни Башчысы Арсен Каноков КъМР-ни Правительство-

суну вице-премьери Ирина Марьяшны, къырал ырысхыны эм 

жер бла байламлы халланы министрини къуллугъун толтургъан 

Анна Тонконогну, финансланы эм экономиканы министрлери 

Мурат Керефовну бла Мусукланы Алийни къатышыулары бла 

кенгеш бардыргъанды. Анда Къабарты-Малкъар Республикада 

2013 жылда къырал ырысхыны приватизация этиу бла байламлы 

вопросла сюзюлгендиле.

Арсен Каноков приватизацияны мураты - хайырлы ишлеген 

энчи иеле не къадар кёп болурча этиудю, конкуренцияны ай-

нытыуду, анга себеплик этиуню жалчытыуду, тап инвестиция 

болумла къурауду эмда республиканы бюджетине кёбюрек 

файда тюшюрюудю, деп чертгенди.

Кенгешде къырал ырысхыны приватизация этиу жаны бла 

мадарланы жашауда бардырыуну онглары сюзюлгендиле. Сёз 

Къабарты-Малкъар Республиканы бюджетине налогдан тышын-

да, ол санда республикалы ырысхыны приватизация этиуден 

да файда тюшюрюуню юсюнден да баргъанды. Андан сора 

да, КъМР-ни къырал иелигинде болгъан предприятияланы бир 

къауумуну финансла болумларын игилендириуню онгларына 

да къаралгъанды.

Ахырында Къабарты-Малкъар Республиканы Башчысы бир-

бир министерстволаны бла ведомстволаны башчыларына тий-

ишли буйрукъла бергенди.

                                 КъМР-ни Башчысыны бла

Правительствосуну пресс-службасы.

кладны  РАЕН-ни академиги, 
Черноморский-Каспийский 
регионну политика эм соци-
альный тинтиуле институтуну 
директору Владимир Захаров 
этерикди.  Бертге аталгъан 
къууанчлы ишле къалай бар-
гъанларыны юслеринден толу 
хапар басмаланырыкъды.

Ары дери Тюркню ма бу 
башында сагъынылгъан ша-
харларында закий Кязимни 
150-жыллыгъына жораланн-
ган, Семенланы Исмайылгъа 
аталгъан жыйылыула барды-
рылгъанларын да окъуучула-
рыбызны эслерине салыргъа 
сюебиз. Аланы къурагъанла-
дан бири  Тюрк культураны 
халкъла аралы организация-
сы –ТЮРКСОЙ – болгъанын 
да белгилемей жарамаз. Анга 
Дюсен Касеинов башчылыкъ 
этеди. 

Ол бир бёлек жылны  Алма-
Ата шахарда консерваторияны 
ректору, ызы бла Къазахстан-
ны культурасыны министри бо-
луп тургъанды, ТЮРКСОЙ-ну 
генеральный секретарына ол 
юч кере айырылгъанды. Тюрк 
дунияны Адамы деген атха 
тийишли болгъанды. 

Анга атап, аны шуёху, «Авиа 
почта России» обществону 
башчысы Гербекланы Нюрлю 
назму жазгъанды. Аны бас-
малайбыз.

Тюркде – Гуртуланы
Бертни ингирлери

Жигитлигинг болумунга
келишген,

Адамлыгъынг кёкде кюннге 
эришген.

Минг танышынг, сыйынг
къазах миллетден;

Кёлюнг толу халал, таза
ниетден.

Келбет атынг - Дюсен, атанг - 
Къорабай;

Къайда да сен бола билдинг 
къонакъбай.

Намыс бере ёлгенлеге,
саулагъа -

Туугъанса тюрк дуниягъа 
саугъагъа.

Кюнчыгъышны, кюнбатышны 
байладынг,

Жюрегибиз болду бизни 
байладан.

Ауур ишни алып салдынг 
боюнунга,

Миллетими халкъынг къыса 
къоюнунга.

Сюргюнюнде да Къарачайны 
жакълады,

Къыйын кюнде къартын,
жашын сакълады.

Къазахстанынг, Ата журтунг, 
жашнасын,

Къыйынлыкъсыз ёмюрлени 
жашасын.

Муратлары, тутхан иши 
къурала,

Сабийледен, къыралындан 
къууана.

Россейде туууп ёсдюнг
Къазахха,

Болгъанса энди аманат
Аллахха!

ТехнологиялаТехнологияла

ларын жалчытыуда экономиканы 
эм магъаналы сфераларындан 
бириди. Аны бла бирге анга 
«къыйын» бёлюм дерге да бол-
лукъду. Хайырланыучулагъа 
тюрлю-тюрлю жумушла бериу, 
коммуникациялагъа къарау, 
энергоресурсла бла жалчытыу эм 
башха кёп тюрлю ишле бла кю-
решген организацияла бардыла 
мында. Аны себепли комплексни 
ишин бир тюрлю чырмаусуз 
къураргъа амал табаргъа тынч 
тюйюлдю.

ланыргъа берилгенди, тюнене уа аны 
къууанчлы халда ачылыууна Арсен 
Каноков да къатышханды. Пред-
приятияны таматасы Арам Арамян 
билдиргенича, мында болгъан таш 
20 жылгъа жетерикди. Ол бийик ка-
честволу асфальт жарашдыргъанда 
хайырланыллыкъды. 

Арсен Каноков предприятие рай-
онну экологиясын кирлендирмезге 
кереклисин чертгенди. «Биз цемент 
чыгъаргъан завод салдырыргъа 
унамагъанбыз, Къабарты-Малкъар 
курорт зона болгъанын унутургъа 
жарамайды», - деп, ол карьер жа-
былгъандан сора аны къалай хай-
ырланыргъа боллугъуну юсюнден 
схема хазырлап, анга кёргюзтюрге 
буюргъанды.

Ызы бла республиканы оноучулары 
Залукокоаже элде  бизнес-инкуба-
торну къурулушу къалай баргъанына 
къарагъандыла. Ол энди башланн-

ганды, анга 64 миллион сом къо-
ратыллыкъды, аны 13 миллиону 
республикалы бюджетден  бёлю-
нюрюкдю.

Зольск районда халкъны со-
циальный жумушларын тамам-
лагъан комплекс араны аллында 
уа къонакъланы мында солугъан 
аммала сакълай эдиле. Ала Арсен 
Каноковха арада  болумну юсюн-
ден айтхандыла эмда алагъа этил-
ген хурмет ючюн ыразылыкъларын 
билдиргендиле. 

Мария да мында солуйду. Ол 
бизге айтханыча, палаталада хар 
не да барды, анализле берирге 
керек болса, тышына барыргъа 
да керекмейди,  учрежденияны 
кесини лабораториясы ишлейди. 
«Энтта амалым болса, бери со-
лургъа сюйюп келликме»,-дегенди 
ол бизге.

Район больницаны сабийле туу-

учу бёлюмюнде уа хал къууанырча 
тюйюлдю. Ол 2011 жылдан бери 
ремонтха жабылыпды. Бу учреж-
денияны баш  врачы Арсен Мидов 
билдиргенича, ремонт ишле 2011 
жылда башланнгандыла, алай Пя-
тигорскеден подряд организация 
аланы ахырына жетдирмей кет-
генди. Арсен Каноков къурулуш эм 
архитектура министр Артур Мами-
евге эмда районну администраци-
ясыны таматасы Мачраил Шетовха 
объектни контрольгъа алыргъа, 
ремонтун битдирирге буюргъанды.

Больницада уруннган врачла 
бизге айтханларыча, райондан 
тиширыуланы Нальчикге неда Пя-
тигорскеге жиберирге тюшеди. «Бу 
эки жылны ичинде бек къыйналып 
турабыз», - дегендиле ала.

Ызы бла районну администра-
циясыны мекямында кенгеш бол-
гъанды. Анда Зольск районда 
проблемала сюзюлгендиле, жууукъ 
заманда тамамланылыргъа тийиш-
ли жумушла да белгиленнгендиле. 
Кенгешни юсюнден толу отчёт 
газетде басмаланырыкъды.

ТИКАЛАНЫ Фатима. 

КенгешКенгеш

Халны иги жанына Халны иги жанына 
тюрлендирир мурат блатюрлендирир мурат бла

Тюнене КъМР-ни Башчысы Арсен Каноков Зольск рай-
онда республиканы районларыны бла шахарларыны 
администрацияларыны таматалары бла кезиулю кенгеш 
бардыргъанды. Зольск районну  экономикасыны эмда 
социальный сферасыны болумун тинтирден алгъа уа ол 
премьер-министр Руслан Хасанов эмда министрлени бир 
къаууму бла бирге бир-бир объектледе болгъанды.

Бу кюнледе Камлюково элде таш жарашдырыучу предприятие хайыр-

Къабарты-Малкъар Республиканы Башчысы        А.КАНОКОВ
Нальчик шахар, 2013 жылда 23-чю майда, №76-УГ

Ахыры 3-чю бетдеди.

1.   Нальчик шахар округ                     Р.Т.Хасанов
                                                               М.М.Кодзоков
                                                               Г.А.Портова
                                                               П.Г.Семенов

2.   Черек муниципальный район        Уяналаны К.Х-М.

3.   Чегем муниципальный район       А.М.Афаунов

4.   Зольск муниципальный район      Тюбейланы А.И.

5.   Урван муниципальный район        М.А.Керефов

6.   Прохладна
      муниципальный район                   И.Е.Марьяш

7.   Прохладна шахар округ                 А.А.Мамиев

8.   Терк муниципальный район          Мусуков А.Т.

9.   Элбрус муниципальный район     Кючменланы Т.М.

10.  Май муниципальный район          И.М.Шетова

11.  Бахсан шахар округ                       А.З.Дышеков

12.  Бахсан муниципальный район     А.Б.Каздохов

13.  Лескен муниципальный район     М.Л.Кумахов

Юсюпланы Мадина.Юсюпланы Мадина.

Къабарты-Малкъар Республиканы
Правительствосуну
Б У Й Р У ГЪ У

2013 жылда     22-чи майда      №287-рп

2013 жылда 25-чи майда Къабарты-Малкъар Республиканы 
битеулю билим берген учрежденияларында ахыр къонгуроуну 
байрамлау жаны бла тёрели къууанчлы ишлени къуралыулу 
бардырыр муратда:

1.Къабарты-Малкъар Республиканы къырал властыны тол-
туруучу органларыны муниципальный районланы бла шахар 
округланы битеулю билим берген учрежденияларында ахыр 
къонгуроугъа аталгъан ишлеге къатышырыкъ оноучу къуллукъ-
чуларыны бу буйрукъгъа къошулгъан тизмесин къабыл кёрюрге.

2.Муниципальный районланы бла шахар округланы жер-жерли 
администрациялары битеулю билим берген муниципальный 
учреждениялада окъуу жылны бошалгъанына аталгъан ишлеге 
заманында хазырланыуну эм аланы тынгылы бардырыуну жал-
чытыргъа тийишлидиле.

3. Къабарты-Малкъар Республикада Ич ишлени министерство-
су къууанчлы ишле бардырылгъан жерледе къоркъуусузлукъну 
эмда жамауат низамны жалчытыргъа керекди.

4.Къабарты-Малкъар Республиканы Билим бериу эм илму ми-
нистерствосу 2013 жылда 30-чу майгъа дери бу буйрукъ къалай 
толтурулгъаныны юсюнден билдирирге тийишлиди.

5.Бу буйрукъ къалай толтурулгъанына контроль этиуню Къа-
барты-Малкъар Республиканы Правительствосуну Председате-
лини орунбасары Г.А.Портованы бойнуна салынады.              

Къабарты-Малкъар Республиканы
Правительствосуну Председатели                                                          Р.ХАСАНОВ

Къабарты-Малкъар Республиканы Правительствосуну
2013 жылда 22-чи майда чыгъарылгъан

287-рп номерли буйругъу бла къабыл кёрюлгенди

Къабарты-Малкъар Республиканы къырал властыны 
толтуруучу органларыны муниципальный районланы 

бла шахар округланы битеулю билим берген 
учрежденияларында ахыр къонгуроугъа аталгъан 

ишлеге къатышырыкъ оноучу къуллукъчуларыны

Т И З М Е С И

№           Муниципальный                      
                къуралыула         

Къабарты-Малкъар Респу-
бликаны къырал властыны 
толтуруучу органларыны 
оноучу къуллукъчулары

Бизни Дюсен

Басмагъа ТЕКУЛАНЫ Хауа хазырлагъанды.

Багъалы шуёхла!
Сизни - КъМР-ни Т.М.Мальбахов атлы Къырал 

миллет библиотекасында ишлегенлени - респу-
бликаны битеу библиотекарьларын профессионал 
байрам бла- Библиотекаланы битеуроссей кюню 
бла- жюрегимден къызыу алгъышлайма.

Библиотекарьланы жигер урунууларыны, ала-
ны басма сёзге сюймекликлерини, ишлерине 
кертичиликлерини, жюрек талпыныулукъларыны 
хайырындан республикабызда билимли адамланы 
кёп тёлюсю ёсгенди, атлары айтылгъан алимле, 
культура къуллукъчула, искусствону адамлары, 
жарыкъландырыучула чыкъгъандыла. Бюгюнлюкде  
библиотека ишни айнытыуну бек магъаналы жумуш-
ларындан бирлери –кенг жайылгъан информация 
системаны къурауду, жангы технологияланы синг-

Къабарты-Малкъар Республиканы Башчысы А.Б.Каноковну 
Библиотекаланы битеуроссей кюню бла байламлы

АЛГЪЫШЛАУ СЁЗЮ
дириудю, ёсюп келген тёлюню патриот, интернаци-
оналист, бир бирге тёзюмлю болууну ниетлеринде 
юйретиуге себеплик этген жамауат ишлени къурауду 
эм бардырыуду.

Республиканы власть органлары библиотекалагъа 
не заманда да уллу эс бургъандыла эм къайгъыр-
гъандыла. Биз  алагъа мындан ары да къырал бо-
лушлукъ этерикбиз, ырысхы-техника онгларын кюч-
лендириуге, библиотекарь усталыкъны статусун бла 
даражасын кётюрюуге эс бургъанлай турлукъбуз.

Бу байрам кюнде сизге алгъыш эте, республиканы 
халкъларыны культураларын сакълау, аны билимли 
адамларын кёбейтиу жаны бла бек магъаналы иши-
гизде жетишимли болуругъузну сюйгеними билди-
реме, сизге саулукъ, жюрек ырахатлыкъ тежейме. 
Огъурлу ишигизден къууаныгъыз!

БАЙРАМ

Ахыры. Аллы 1-чи бетдеди.

Эл мюлк

«БАРС Групп» компанияны 
специалисти Шамиль Амир-
ханов билдиргеннге кёре, «07.
ЖКХ» электрон комплекс хай-
ырланыучуланы, коммуналь-
ный жумушла берген компа-
нияланы, жер-жерли власть 
толтуруучу органланы, энерго-
ресурсла жибериучю предпри-
ятияланы, жашау журт инспек-
цияны эм башха ведомство-
ланы бла организацияланы 
битеулю бир информациялы 
системагъа бирикдиреди. Ол 
кеси да бир бирлери бла бай-
ламлы болгъан 17 программа 
комплекследен къуралады. 
Ол санда: «Тынгылы ремонт 
этиу», «Хайырланыучуланы 
обращениялары бла ишлеу», 
«Эсеплеучю приборланы кёр-
гюзтюулерин автоматизация 
халда жыйыу», «Тарифлени 
тохташдырыу» эм башхаладан.

Быланы хар бирин да энчи 
хайырланыргъа неда бир къа-
уумун бирикген системагъа 
жыяргъа боллукъду. Ол берген 

Хайырланыучуланы сейирлерин
къорууларыкъ электрон комплекс

информацияны хайыры бла 
бёлюмге контроль эм тийишли 
оноу этилликди. Ол а ахы-
рында берилген жумушланы 
качествосун кётюрюрге онг 
берликди.

Системаны хайыры бла оно-
учу органла сферада болумну 
юсюнден битеу информаци-
яны олсагъат окъуна биле-
диле. Аны онглары жаланда 
тарихле кёргюзтюу бла че-
кленип къаллыкъ тюйюлдю-
ле. Аналитика билдириуле, 
графикле, тенглешдирилген 
кёрюмдюле – была барысы да 
къысха заманны ичинде кёп 
оноуладан эм магъаналысын 
айырыргъа онг берликдиле. 
Юйлеге тынгылы ремонт этиу 
программаланы къураргъа эм 
ала къалай бардырылгъанларын 
контрольда тутаргъа да себе-
плик этерикди ол.

Адамла да сезерикдиле аны 
хайырын. Системагъа компью-
тер бла кирип, эсеплеучю при-
борланы кёргюзтюулерин бер-
генде, ол тёлеуню ёлчемин ол-
сагъат тергерикди. Ахчаны банк 

Сочиде гара суу бла жалчытырыкъ
павильонну саладыла

Саулукъгъа жарарыкъ гара сууу боллукъ кезлеуню Сочи шахарны ара-
сында – Приморск паркда къурарыкъдыла эм аны сууун халкъ хакъ-

сыз ичерча этерикдиле. Шахарны мэри Анатолий Пахомов ИТАР-ТАСС-ны 
корреспондентине айтханына кёре, гара сууну кезлеулери курортну битеу 
районларында къураллыкъдыла.

- Аны бла бирге биз гара сууну шёндюгю промышленность технологияла 
бла орунлагъа къуюп чыгъарыуну эм аланы хайырланыуну амалларын 
жарашдырыуну бардырабыз, -дегенди ол. Пахомовну айтханына кёре, 
Сочини гара  суулары Баден-Баденни, Карловы Вары эм  Шимал Кавказ-
ны айтхылыкъ курортларыны гара сууларындан иги тюйюл эселе, аман 
а тюйюлдюле.

Дагъыстанлыланы правону сакълаучу
органлагъа болушургъа чакъыргъанды

Рамазан Абдулатипов республиканы правительствосуну эм  кюч  ве-
домстволарыны структураларыны оноучулары бла бардырылгъан 

кенгешде бир бёлек борчну тамамларгъа керекди, дегенди. Сёз ючюн, 
эллени бандитледен тазалаугъа гражданланы къатышдырыргъа керекди, 
дегенди ол. Аны юсюнден ИТАР-ТАСС-ны корреспондентине Дагъыстанны 
башчысыны пресс-службасында билдиргендиле.

-Бир бёлек элни адамлары бандитле кетсинле, тап жашау этерге чыр-
мау болмасынла, деп тарыгъадыла. Дагъыстанлыла бир ишден да  бир 
жанында къалмасынла деп тилейме,-дегенди Абдулатипов.

Республиканы башчысы, андан сора да, «дин къуллукъчула  кеслерини 
ишлерини магъаналылыкъларын  кётюрюрге керекдиле», дегенди. «Ре-
спубликаны парламенти да кюрешеди ол иш бла,  эштада, иймамланы 
аттестациялауну энчи амалы жарашдырыллыкъ окъуна болур. «Биз дин 
ишлеге къатышыудан узакъда эсек да, дин сферада къыралны  полити-
касын а бардырыргъа керекбиз, бизни  культура эм дин тёрелерибизни 
эсге алып»,-дегенди Абдулатипов.

Рамзан Кадыров «За бескорыстный труд
во имя детей» деген орден бла саугъаланнганды

Чечен Республиканы башчысы Рамзан Кадыров «За бескорыстный 
труд во имя детей» деген орден бла саугъаланнганды. Аны юсюнден 

«Твиттерни» микроблогларыны сетинде РФ-ни сабийлени эркинликлери 
жаны бла уполномоченныйи Павел Астахов жазгъанды, республиканы 
башчысына саугъаны бере туруп.

Омбудсмен алгъаракълада Чеченнге баргъанында, республикада бир 
ёксюз сабий окъуна болмагъанын чертип айтхан эди. Сора Кадыров бла 
Астахов Грозныйде жангы сабий садны хайырланыргъа бериуге къатыш-
хандыла.

Рокский тоннельни жангыртадыла

Россейни бла Юг Осетияны Баш Кавказ тау сынжырны юсю бла бай-
ламлагъан Рокский тоннельни 2014 жылда бошаллыкъ жангыртыу 

ишле болжалдан алгъан барадыла. Аны юсюнден къурулушчула Россейни 
транспортуну министри Максим Соколовха билдиргендиле, ол иш бла 
байламлы Шимал Осетиягъа келгенинде.

Тоннель ремонт этерге деп 2010 жылны декабринде жабылгъан эди. 
Шёндю аны  3743 метринден 835 метри хайырланырча этилгенди. Иш-
леннгенинден бери 25 жылны ичинде аны биринчи кере жангыртырыкъ-
дыла. Ремонт ишле  эки смен бла бардырыладыла, ол ишде 600 адам 
урунады. Участкада бир жолгъа 6 комбайн ишлейди. Бу сейир этерча 
ишди, Россейде шёндюге дери иш ол халда бардырылмагъанды, дейдиле 
къурулушчула. Жангыртыу ишле шёндюгю технологияланы хайырланыу 
бла бардырыладыла.

Черкесск-Москва темир жол маршрут
бла жюкле ташыуну къурауну излейдиле

Къарачай-Черкесни башчысы РФ-ни Транспортуну министерствосуна 
Черкесскни бла Москваны араларында темир жол байламлыкъны 

къурауну  вопросуна къарагъыз, деп тилегенди. Темирезланы Рашитни 
айтханына кёре, темир жолла бла узакълагъа жюкле ташыуну социальный 
магъанасы бек уллуду. «Ол, халкъгъа эм бизнесни ишине уллу себеплик 
этгенден сора да, республиканы курортларын айнытыргъа да болушурукъ 
эди»,-дегенди ол.

Советлени заманындан бери да республикада темир жолну кенг инфра-
структурасы барды. Алай эсе, 90 адам сыйынырыкъ, тюше, башхасына 
мине турмай, республикадан Москвагъа барырча эки вагонну къурарча 
оноу этилирге  керекди, дегендиле бу жерли администрацияны пресс-
службасында.

«Клаас» деген германлы концерн
Краснодарда комбайнланы бла тракторланы 

чыгъаргъан заводну кенгертеди

Германияны «Клаас» деген машинала ишлеучю концерни  Къобанда 
тракторла ишлеуню айнытыу бла бирге производство циклни жангы 

атламларын – жыйышдырыуну эм качествогъа контроль этиуню - Кран-
содаргъа кёчюрлюкдю. Мында бояу цех, сварка этиучю эм темир ишлени 
бардырыучу цехле къураллыкъдыла. Аны хайырындан 600 ишчи жер бол-
лукъду. ИТАР-ТАСС-ны корреспондентине шахарны администрациясында 
айтханларына кёре,  производствону кенгертиуге «Клаасны инвестициясы 
115 миллион евро боллукъду.

Краснодарда уа 48 гектарда заводну экинчи жарымын ишлеу башланн-
ганды. Ол хайырланыргъа берилсе, предприятие жыл сайын эл мюлкге 
керекли машиналадан 2 мингин чыгъарып турлукъду.

-Шахарны оноучулары мындан ары да биригип  ишлеуню бардырыр 
муратлыдыла,-дегенди мэр Владимир Евланов. Компания бек иги ан-
гылайды 10 жыл  мындан алда Краснодарны  сайлап, тюз оноу этгенин. 
Ол кезиуню ичинде завод россейли рынокга комбайнла бла тракторла 
бериуде алчыладан бири болгъанды, дегенди «Клаас» холдингни прав-
ленини члени Генри Пуль.

Анапада къурулушну тохтатхандыла

Келе тургъан курорт сезонну кезиуюнде Къара тенгизни жагъасын-
дагъы Анапа шахарда къурулуш ишлени бардырмазгъа деп оноу 

этгендиле. «Быйыл шахаргъа 4,5 миллион турист келирге боллукъду, аны 
бла байламлы шахарны оноучуларыны баш борчлары - ала иги солурча 
этиудю»,-дегенди ИТАР-ТАСС-ны корреспондентине курорт шахарны 
башчысы Сергей Сергеев.

Администрацияны алгъаракълада къабыл этген бегиминде айтылгъа-
нына кёре, къурулуш ишлени бардыргъан энчи адамла неда предпри-
ятияла болсунла, 15-чи майдан башлап 15-чи сентябрьге дери къурулуш-
монтаж ишлени тохтатыргъа керекдиле. Документде бек алгъа курорт 
шошлукъну къайсы жерледе жалчытыргъа кереклилиги да айтылады, 
шарт адресле бла.

Бегим жашауда къалай бардырылгъанына контрольну полицияны, ар-
хитектураны, шахар къурулушну управлениясы эм муниципалитет мэрни 
биринчи орунбасары Светлана Яроваяны башчылыгъы бла этерикдиле. 
Бу ишде терсликлери болгъанла жашауда хайырланыла тургъан законо-
дательствогъа тийишлиликде административ  жууапха тартыллыкъдыла.

Владикавказгъа тюрлю-тюрлю
къыралладан алимле жыйылгъандыла

Дунияны тюрлю-тюрлю къыралларындан келген алимле Влади-
кавказда бардырыла тургъан Халкъла  аралы илму конгрессде 

осетинлилени этногенез эм этникалы историяларын сюзедиле. Аны 
юсюнден ИТАР-ТАСС-ны корреспондентине республиканы башчысыны 
администрациясында билдиргендиле. Конгрессни ишине Венгриядан, 
АБШ-дан, Франциядан, Бельгиядан, Италиядан, Испаниядан, Россейден, 
Юг Осетиядан келген, 120-дан аслам алим къатышадыла.

Историкле, археологла, лингвистле эм антропологла тёрт кюнню ичинде 
осетинли халкъны эм аны тили къайдан чыкъгъанларыны юслеринден 
оюмларын айтырыкъдыла эм аланы сюзерикдиле. «Быллай илму сессия 
ахыр кере  1957 жылда болгъан эди. Андан бери илму жангы шартла 
къоллу болгъанды. Ол оюмланы бла шартланы бирикдириудю эм бир 
бирге келишдирип тинтиудю энди  алимлени баш борчлары»,-дегенди 
конгрессни председатели, жамауат къымылдауну оноучусу Борис Басаев.

Алимле илму жаны бла тинтиулени шёндюгю амалларын, ол санда 
ДНК-ны тинтиуге артыкъ эс бурадыла. «Биз, къазылып табылгъан сю-
еклени хайырланып, эрттеги халкъланы къанларын тинталлыкъбыз эм 
аланы шёндюгю адамланы къанлары бла тенглешдираллыкъбыз, алай 
бла тарыхха жангы шартла «табаллыкъбыз»,-дегенди Илмуланы Россейли 
Академиясыны Москвадагъы археология институтуну профессору Вера 
Кавалёвская.

карточкалары болгъанла анда 
окъуна кёчюрюрге боллукъду-
ла. ЖКХ-ны битеу жумушлары 
ючюн тёлеулени быллай халда 
кёчюрюрге жарарыкъды.

Бирикген информациялы си-
стемада саулай регионну бу 
сферасы къалай ишлегени да 
кёргюзтюледи. Хайырланыучула 
ала жашагъан юйле къаллай 

программалагъа къатышхан-
ларын эм ала бардырылгъан 
кезиуледе къаллай бир ырыс-
хы къоратыллыгъын кёрюрге 
боллукъдула. Жумушланы 
качествосу бла ыразы бол-
магъанланы тарыгъыуларын 
управляющий компаниягъа 
неда жашау журт инспекци-
ягъа берирге амал да барды.

Быллай система, Шамиль 
Амирханов билдиргеннге кёре, 
бюгюнлюкде къыралны онже-
ти регионунда ишлейди. Аны 
хайырлыгъын ол Татарстанны 
юсю бла юлгюде кёргюзтген-
ди: программа комплекс синг-
дирилгени бла коммунальный 
тёлеулени жыйыу 60 процент-
ден 95-ге дери кётюрюлгенди.
Электрон комплекс презента-

циягъа келгенлени сейирлерин 
къозгъагъанды. Уяналаны Ка-
зим юйледе энергияны аяулу 
хайырланыу жаны бла болум-
ну контрольда тутаргъа аллай 
онгларыны юслеринден соруу 
бергенди. Башхала да аны синг-
дириу эм хайырланыу жаны бла 
къаллай энчиликле боллукъла-

рыны юсюнден билирге сюй-
гендиле.

Энергоресурсланы эсеплеучю 
приборланы кёргюзтюулерине 
кёре программа комплекс не 
уллу юйню да бу жаны бла 
файдалылыгъын тохташдыр-
лыгъын чертгенди Амирханов. 
Системаны хайырланып баш-
ларгъа уа жаланда юйню битеу 
техника эм энергетика онгларын 
кёргюзтген электрон паспортун 
къураргъа керек боллукъду, 
дегенди ол.

Презентацияны ахырында 
Уяналаны Казим бу програм-
маны магъанасы республиканы 
ЖКХ-сына хайырлы боллугъун 
белгилегенди. Бегирекда хай-
ырланыучуланы сейирлерин 
къорууларгъа эм аны бла бирге 
берилген жумушланы качество-
сун кётюрюрге. Министерство-
ланы бла ведомстволаны бери 
келген келечилерине ол мында 
кёргюзтюлген информацияны 
эсге алып, аны хар жаны бла 
да иги сюзерге рекомендация 
этгенди.

УЛБАШЛАНЫ Мурат.

Сергей Васильев Алисултан 
Алишановну саугъалайды.

келгенни этерге сёз беребиз», - 
дегенди.

Концерт бошалгъандан сора уа 
Нальчикни УВД-сыны таматасы 
Назир Дышеков аны бардыргъан 
жаш артистлеге ыразылыгъын 
айтханды. Полициячыла ол кюн 
сабийлеге энтта бир саугъа 
къурагъандыла - концертден 
чыкъгъандан сора аланы татлы 
суу эмда мороженое бла сый-
лагъандыла. 

ТИКАЛАНЫ Фатима.
Суратла авторнудула.

Бу кюнледе Къырал концерт залда «Сабийле бизни 
келир заманыбыздыла» деген акцияны кезиулю кесеги 
болгъанды. Бу жол  аны башламчылары -РФ-ни МВД-сыны 
Нальчик шахарда управлениясыны къуллукъчулары - 
байрамгъа республикада интернат школланы кичи клас-
сларыны окъуучуларын эмда саулукълары осал болгъан 
сабийлени чакъыргъандыла. 

келгенни этерге сёз беребиз», - 

Къууанчдан толу сагъатла

«Налцук» ансамбль тепсейди.«Налцук» ансамбль тепсейди.

Бусагъатда бизни республи-
када билим алыргъа акъылы 
жетишип, алай санында-чар-
хында къыяуу болгъаны ючюн 
окъумагъан биреу да жокъду. 
Быллай бийик жетишим бек 
къууандырады. Юч жыл мындан 
алгъа Дистанционный окъуту-
уну арасы ачылгъанды. Анда 
бусагъатда 379 сабий окъуйду, 
аладан 135-си жаланда «бешге», 
195 – «юч» алмай. Араны башчы-
сы Марина Хохлачёва айтханнга 
кёре, былтыр жыйырма беш вы-
пускник болгъанды арада, ала 
барысы да вузлагъа киргендиле. 
Быйыл а къыркъ инвалид сабий 
бошайды школну.

24-чю майда «Кизиловка» ла-
герьде битеу да Къабарты-Мал-
къарда сакъат сабийлеге деп 

школну бошагъанлары бла бай-
ламлы уллу байрам болгъанды.

Анда Москвада къырал инду-
стриальный университетни иш-
чиси Бэла Татарова сёлешгенди. 
Ол бу вузну Нальчикде пред-
ставительствосу болгъанын бил-
диргенди, анда дистанционный 
халда окъургъа онгла бардыла.

Байрамгъа келген ата-анала 
устазлагъа жюрек ыразылыкъ-
ларын билдиргендиле, кёп ыспас 
сёз айтхандыла. Бабугент элден 
Деуаланы Маринаны жашчыгъы 
школгъа да жюрюйдю, дис-
танционный халда уа матема-
тиканы окъуйду. Марина, алгъа 
жашчыкъны къатында олтуруп, 
дерсле къалай баргъанларына 
къарап тургъанды. Устазны би-
лими терен болгъанын кёрген-

ден сора жюреги тынчайгъанды.
Уллу, тынгылы концерт бар-

гъан кезиуде устазла бла ата-
анала ушакъ этгендиле, араны 
ишчилери соруулагъа тынгылы 
жууапла бергендиле. Аны шта-
тында жюз бла отуз устаз барды. 
Ала иги ишлегенлерине шагъат-
лыкъ этген шарт - окъуучулары 
битеуроссей олимпиадалада 
окъуна алчы жерле аладыла. 
Байрамда школну айырмалы 
бошагъанлагъа сыйлы грамота-
ла, тюрлю-тюрлю конкурслада 
хорлагъанлагъа уа саугъала 
берилгендиле.

Сёзсюз, бизни республика-
да билим бериу сферада арт 
жыллада бек уллу жетишим - 
сакъат сабийлени барысына да 
окъургъа амал табылгъанды. 

юлгюлю сабий ансамбльле, Нарт-
къаланы сабий театры, Байсыла-
ны Артур, Алина Тхабисимова эм 
башхала миллет эм тюрлю-тюрлю 
тепсеулери, жырлары бла жыйыл-
гъанланы къууандыргъандыла.

Нарткъаладан жаш артист-
ле байрамгъа бютюнда къууат 
бергендиле. Ала концертни бар-
дыргъан эдиле. Мальвинача, Бу-
ратиноча кийинип, тюрлю-тюрлю 

элберле айтып, оюнла къурап, 
саулукълары осал болгъанлагъа 
ол сагъатны ичинде аланы къый-
нагъан аурууланы унутурча эт-
гендиле.

Ол кюн бери ич ишле министр 
Сергей Васильев да келген эди. 
Ол Нартанда, Нальчикде интер-
нат школланы директорлары 
Алишановха, Кардановха эмда 
саусузланы бирикдирген жама-
уат организациясыны таматасы 
Елена Емузовагъа эсде къаллыкъ 
саугъала бергенди. Сабийлеге уа: 
«Сиз бизни келир заманыбызсыз. 
Биз а сизни бюгюннгю кюнюгюз 
жарыкъ болур ючюн, къолдан 

Айырмалы окъугъанлагъа -
жырла, грамотала, саугъала

Хау, ол федерал программагъа 
кёре, федерал ахчагъа этилген 
ишди, алай кесибизде бу къый-
ын жумушну къолгъа алыргъа 
билимли адамла табылмасала, 
бир зат да боллукъ тюйюл эди. 

Инвалидле бла ишлер ючюн, 
билимден сора да, халаллыкъ 
да керекди. Сабий иги окъур 
ючюн, анга ангылатыргъа ке-
рекди: ол башхала бла тенг 
болгъанын. Ауруу адамны башха 
адамдан эниш этмейди. Сау-
лукълула, саусузла да тенгдиле, 
алай биринчилени борчлары 
кёбюрекди: ала къатларында 
къарыусузуракълагъа билеклик 
этерге, кёллендирирге керек-
диле.

БАЙСЫЛАНЫ Марзият.
Суратла авторнудула.  

бла къызчыкълагъа ахшы концерт 
программа кёргюзтюлгенди. 
«Налцук», «Каллисто», «Глория» 

Къырал концерт зал ол кюн са-
бийлени къууанчлы ауазларын-
дан толу эди. Жашчыкълагъа  

Кёрюмдюле
къууандырадыла

Къабарты-Малкъарны Эл 
мюлк министерствосундан 
билдиргенлерине кёре, респу-
бликаны аграрийлери картоф 
салып бошагъандыла. Быйыл 
ол онтёрт минг гектарда ёсдю-
рюллюкдю. Аны тирликлилиги 
да жылдан-жылгъа ёсгенлей 
барады. 

Сёз ючюн, былтыр бир гектар-
дан 169 центнер жыйылгъанды. 
2008 жыл бла тенглешдиргенде 
ёсюм он процент болгъанды. 
Аны бла бирге картофну был-
тыргъы тирликлилиги СКФО-
да орта эсеп бла алып терге-
ген кёрюмдюню 17 процентге, 
къыралдагъын а 25 процентге 
озгъанды.

Продукцияны

чыгъарыу ёсгенди
Быйыл биринчи кварталда 

республиканы эл мюлк бё-
люмюнде 4,8 миллиард сом 
багъасы продукция чыгъарыл-
гъанды. Былтырны бу кезиую 
бла тенглешдиргенде ёсюм беш 
процентден атлагъанды.

Тууар эм тауукъ эт чыгъарыу 
бла кюрешген предприятияла 
жылны аллындан бери 23 минг 
тонна продукция бергендиле. 
Дагъыда бу кезиуде 115 минг тон-
на сют сауулгъанды эм 50 мил-
лион жумуртха жыйылгъанды.

Энчи иели мюлкле да бу кё-
рюмдюлеге иги къошумчулукъ 
этгендиле. Сёзге, этни ючден 
бирин, сютню 65 процентин эм 
80 процентден аслам жумуртха-
ны ала бергендиле.

Бизни корр.

ОНФ-ни учредительный съез-
динде (ол июньну ортасында 
боллукъду) «фронтовикле» рос-
сейли школлагъа бек белгили 
ата журтлуланы, бютюнда бег а 
Уллу Ата журт урушну жигитле-
рини атларын бериуню юсюнден 
вопросну кётюрлюкдюле. «Из-
вестиягъа» ОНФ-ни члени, Къы-
рал думаны депутаты Андрей 
Красов суннганыча, ол оюмну 
Владимир Путин да бек жара-
тырыкъды, ол съездни ишине 
къатышырыкъды.

-Ол предложение Битеуроссей 
халкъ фронтну учредительный 
съездинде айтыллыкъды. Биз 
аны президентге борчлу халда 
билдирликбиз. Владимир Путин 
аны жаратырыгъына ышанама,-
дегенди Красов.

Ол айтханнга кёре, жигитле-
ни атларын школлагъа  атау 
школчулагъа крайны, къыралны 
историяларын терен билирге 
себеплик этерикди.

- Чынтты патриотизм - ол 
жаланда Ата журтну сюйюу 
тюйюлдю, бизни къыралны 
байлыкъларына бары да алгъа 
таукел атлауду. Бизни барыбыз-
ны да ниет жаны бла  бирикди-
риудю. Ала бир байракъдыла, 
бир гимндиле, бир тарыхдыла,-
дейди Красов. Школ кимни 
атын жюрютюрюгюню юсюнден  
окъуу юйлени коллективлери, 
атала-анала,  окъуучула  бирге 

Батчаланы Хызыр, кёчгюнчю-
люкню къыйынлыгъын кё-

тюралмай, 1945 жылда къыйын 
ауруп къалады. Ана да саусуз бо-
луп, юйюр уллу жунчуйду. Был-
лай болумда жашлары  Алийге 
окъууну къоюп, юйюрге болушур 
муратда къара ишге  тохтаргъа 
тюшеди. Ол, ишлей тургъан-
лай, кече курслагъа жюрюп, 
водитель усталыкъ тапханды. 
Ызы бла тынгылы професси-
онал билим алыуну жюрегине 
сингдирип, 1953 жылда Джалал-
Абадда эл мюлк техникумда зоо-
техникле хазырлагъан бёлюмге 
киргенди. 

Алай  анга аны бошаргъа тюш-
мегенди. Педагогла хазырлагъ-
ан училищени физкультурадан 
окъутхан устазыны тилеги бла 
тири, субай санлы жаш анда 
окъуп башлагъанды. Ары дери 

Тюзлюкге къуллукъ Тюзлюкге къуллукъ 
этиу - жашау жоругъудуэтиу - жашау жоругъуду

спортха хазна эс бурмаучу, энди 
къадалып усталыгъын ёсдюр-
генди, женгил атлетикада ахшы 
кёрюмдюле болдургъанды, кёп 
спорт эришиулеге къатышхан-
ды. Андан сора облисполкомну 
физкультура эм спорт жаны 
бла комитетине чакъырып, аны 
Джалал-Абад областьны баскет-
болдан жыйымдыкъ команда-
сына къошханларыны юсюнден 
айтханларында, къууанчына чек 
жокъ эди.

1956 жылда Батчаланы Хы-
зырны юйюрю туугъан 

жерибизге къайтханлай, Алийни 
спорт иши аны бла бошалгъан-
ды.Энди анга эм аны жыл са-
нында жашлагъа элни оюлгъан 
мюлкюн аягъы юсюне салыр-
гъа, къурулушда ишлерге керек 
болгъанды. Ол кезиуде алай бла 
Къашхатауда къурулуш брига-
дада ишлеп башлагъанды. Аны 
бла бирге бусагъатда аты ре-
спубликагъа белгили журналист 
Къулбайланы Тенгизни жашы 
Алий да посёлкада кёп журтланы 
жангыртыргъа, жашау юйлени 
къурулушларын бардырыргъа 
къатышханды.

Бир жылдан сора Батчаланы 
Алийни урунуу жолу тамыры 

бла тюрленнгенди. Районону 
оноуу бла ол, кичи класслада 
ишлерик устазланы хазырлагъан  
экиайлыкъ курсладан къайтхан-
дан сора, Бызынгыда 7-жыллыкъ 
школда ишлегенди. Алай парти-
яны район комитетини буйругъу 
бла  анга Къашхатауда халкъны 
жашау жумушларын жалчытхан 
системада къураучу хунерин 
кёргюзтюрге керек болгъанды. 
Алгъа  юс эм аякъ кийим тикген, 
парикмахер эм сурат алгъан 
мастерскойлары болгъан пави-

приятияла ачыладыла. Алий 
Хызырович консерва заводда 
складны таматасы болуп да 
тургъанды.

Алай анга  жангыдан иш уста-
лыгъын алышындырыргъа 

тюшгенди. Ол 1967 жылда район 
Советге депутатха сайланнган-
дан сора арада кёп заман оз-
гъунчу окъуна аны исполкомну 
членине айырадыла да, жууаплы 
секретарьны къуллугъуна сала-
дыла. Айхай да,  быллай жууаплы 
ишде анга кёп затны билирге, кёп 
затха  юйренирге керек эди. 

Аны юсюнден сёз баргъанда, 
Алий былай айтханды: «Мени 
насыбым тутуп, хар жерде да 
билимли, адежли, сынаулу оно-
учула бла ишлегенме. Аланы 
арасында эл мюлк специалист, 
экономика илмуланы кандидаты 
Адальби Гурфовну атын энчи 
белгилерге сюеме. Ол мени 
жер-жерли Советлени къурау 
ишлерин не къадар иги билирге, 
аланы толтуруучу комитетлерини 
борчларын алжаусуз конституци-
яны излемлерине келиширлери-
не тюшюндюргенлей тургъанды. 
Аны бла бирге уа жазгъан затым 
шартлы эм не къадар къысха 
болурун излегенди».

Гурфовну ызындан райиспол-
комну председатели болуп 

келген Залимгери Ивановну 
билимине, адамлыгъына да 
ыразылыгъын билдиреди Алий. 
«Ол къырал жумуш бла Киевге 
баргъанда, жер-жерли Советни 
ишин къурауда хайырланырча  
аламат ахшы литература кел-
тирген эди. Аны тинтип, сюзюп, 
хайырланабыз да, Советлени 
ишлерин къурауда бизни сы-
науубузгъа КъМАССР-ни Баш 
Советини Президиумунда «иги» 

деген багъа бичиледи эм респу-
бликаны район Советлерине жа-
яргъа деп, оноу  этиледи», - деп, 
эсгереди ол.

Мен Батча улуну ол 1974 жыл-
да Къашхатауда посёлка 

Советни толтуруучу  комитетини 
председателине айырылгъанлы 
бери таныйма. Ол кезиуде «За-
ман» газетни («Коммунизмге 
жол») Черек районда (Совет рай-
он) энчи корреспонденти болуп 
ишлей эдим. Районда саулай, 
артыкъда Къашхатауда, соци-
альный-экономика тюрлениуле 
кёз аллымдадыла. Ол жыллада 
посёлок кечеден кюннге жан-
гыра, айбат бола баргъанды. 
Аны алай терк айный, кюч ала 
баргъанында уа ётгюр да, тири 
да жашны - Алийни - къыйыны 
уллу эди деп, арсар болмай ай-
таллыкъма.

Ол кеси уа махтауну бек алгъа 
ол заманда партияны район 

комитетини биринчи секретары 
Кючмезланы Юсюпню жашы 
Шакъманнга бла райисполкомну 
председатели Владимир Жа-
браилович Мастафовха береди. 
Аланы башламчылыкълары, 
къайгъырыулары бла посёлок-
ну жангыртыуну, ариу этиуню 
планы жарашдырылгъанын уллу 
жюрек ыразылыкъда белгилей-
ди. Айхай да, планны жашауда  
алжаусуз бардырыуну борчу 
уа бек алгъа посёлка Советни 
толтуруучу комитетини боюнун-
да эди да, ол аны жетишимли 
толтура баргъанды. Бюгюнлюк-
де Къашхатаугъа къууат берген 
Культура юй, орта школну мекя-
мы, мюлк эм культура магъана-
лы юйле эм кёп башха журтла 
ол жыллада хайырланылыргъа 
берилгендиле.

Къашхатаучула эртте заман-
ладан окъуна сакъ жауунла 

жаусала, посёлокну кюнлюм жа-
нында сыртладан саркъгъан суула 
орамланы талап, юйлени, баула-
ны басып, кёп къыйналгъандыла. 
Ол болумну тюзетир муратда элни 
ырбыны бла терен индек къазыл-
гъанды. «Бу уллу эм къыйын ишни 
ахырына жетдирирге КъМАССР-
ни Правительствосуну Предсе-
дателини биринчи орунбасары 
Къазакъланы Ибрахимни жашы 
Исхакъны къыйыны уллу эди», - 
деп эсгереди Батча улу.

Посёлокга башчылыкъ этген 
жылларында саулай жамауатха 
хайырлы ишни башлап, аны ахы-
рына жетдиралмай къалгъанына 
бюгюн да жюреги къыйналгъан-
лай турады. Ол да неди десегиз, 
къашхатаучу сабийлени жюзерге 
юйретирча  бассейн ишлерге до-
кументлерин жарашдырып, хар 
тюрлю кереклерин да жыйып 
бошагъандан сора Алийни башха 
жерге кёчюредиле да, сора ол 
магъаналы иш ахырына жетди-
рилмей къалгъанды. 

Къураучу хунери, керти сёзю, 
тынгылы иши болгъан кишини 
бир къуллукъдан башхасына 
терк-терк кёчюрюрге тюшгенди. 
Къаллай иш буюрулса да, аны 
тынгылы этгинчи, тынчая бил-
меген Алий бир ауукъ заманны  
«Чирик кёл» турист базагъа ди-
ректорлукъ этгенди. Арт онбир 
жылны ичинде жандауурлукъ иш 
бла кюрешгенди, районну адми-
нистрациясында социальный 
жалчытыу бёлюмюню таматасы 
болуп тургъанды. 1995 жылдан 
бери пенсиядады.

Кёп жылланы махтаулу  урунн-
ганы ючюн  Батча улу кёп къырал 
саугъалагъа тийишли болгъанды. 
Къабарты-Малкъар Республи-
каны Правительствосуну сыйлы 
грамотасы бла саугъаланнганды. 
Жыйырма жылдан аслам заман-
ны ичинде район эм посёлка Со-
ветлеге  депутатха сайланнганды.

Алайды да, битеу жашауунда 
игиликге къуллукъ этгенди, 

адамгъа болушургъа онг тапса, 
анга къууаннганды, керти сёзю 
бла кёплеге эс тапдыргъанды. 
Быйыл 25-чи майда ол кесини 
80-жыллыкъ юбилейин белги-
лейди. Анга тау элледен, Къа-
рачайдан да кёп къонакъла кел-
ликлерине къууана, бу кюнледе 
жашау жолун, артха къарап, эсине 
тюшюреди. Ачы сёзю, терс иши 
бла кишини кёлюне тиймегенине, 
хатасы жетмегенине ыразы бола, 
атасы кёргюзтген жолдан таймай, 
ёмюр сюргенине, халкъына бет 
жарыкълы къуллукъ этгенине 
шукур этеди.

 Юйюр жашаууну юсюнден айт-
сакъ да, Алий юй бийчеси Нюра 
бла (жаннетли болсун, замансыз 
дуниядан кетгенди) беш сабий  
ёсдюргендиле, аланы барысы да 
бийик билим алып, бирер жерде 
бет жарыкълы урунадыла. Юй-
юрню сегиз туудугъу эм аладан 
туугъан да алты сабий бардыла. 
Ала юйюрге къууат бередиле.

    ТЕММОЛАНЫ Мухадин.

сагъыш этерге керекдиле, дейди 
депутат. Атлары школлагъа бе-
риллик адамла битеу къыралгъа 
белгили, махтаулу адамла болур-
гъа керекдиле. 

- Ол тёре совет заманлада хай-
ырланылгъанды. Мени оюмума 
кёре, ол бек тап иш эди. Школ-
чула кеслери хорламны келтир-
генлени тёлюлери болгъанларын 
билирге керекдиле. Ол тюрлю 
хурметлеу жаланда атны атау 
болуп, урушну кезиуюнде этилген 
жигитликлени эм хорламланы 
юслеринден да тынгылы хапар 
айтылса, бютюнда иги боллукъ-
ду,- дейди Миллет стратегия 
жаны бла Советни сопредседа-
тели Иосиф Дискин.

МГИМО-ну профессору историк 
Андрей Зубков башда айтылгъан 
башламчылыкъны бек жаратады, 
алай былай да чертеди: «Школ-
гъа атлары бериллик адамланы 
тынгылы сюзерге керекди, ала 
жалгъан жигитле болуп чыкъма-
сынла»,- дейди.

- Керти жигитни сайлай туруп, 
бек сакъ болургъа керекди, са-
бийле ол адамдан юлгю алыргъа 
боллукъмудула, тюйюлмюдюле? 
Керти жигит, аскер башчы эсе, 
стратегиялы фахмусун ачыкъ 
кёргюзтген адам, чынтты жигит  
аскерчи болургъа керекди. Аллай 
адамланы атлары ёмюрледе ай-
тылгъанлай турлукъларына толу 
ышанады Зубков.

Россейни сыйлы устазы, билим 
бериуню 686-чы номерли  арасы-
ны директору Сергей Казарнов-
ский оюм этгенича уа, школлагъа 
жалгъан жигитлени атларын бе-
риу жаш тёлюню юйретиуде бир 
тюрлю хайыр берлик тюйюлдю. 

Эмоциялы историяны болуш-
лугъу бла адамла алгъын къалай 
жашагъанларын билирге бола-
ды. Бизде уа хар зат да акъылгъа 
тирелип къалады: «Эсигизде 
къалсын, политиканы аны мур-
дорунда къураргъа жарамайды. 
Башламчылыкъны тамамлар 
ючюн къыйырсыз-чексиз ахча 
къоратылырыкъды, битеу къагъ-
ытлагъа, уставлагъа бек кёп 
адам къол саллыкъдыла. Бу-
сагъат хар школда музей борчлу 
халда къуралыр, анга жер жокъ 
эсе да бир-бир школлада. Алай 
бла уа чексиз къысыулукъ баш-
ланырыкъды»,- дейди Зубков.

Билим бериуню учрежденияла-
рына белгили  адамланы атлары 
Россейде революциягъа дери 
эм совет заманда да берилип 
тургъандыла. 1917 жылгъа дери 
школлагъа эм университетле-
ге алимлени эм жазыучуланы 
атлары атала эдиле. Совет за-
манлада коммунист къуллукъ-
чуланы, Уллу Ата журт урушну 
аскер башчыларыны, жигитлени 
атлары атала эдиле билим бериу 
учреждениялагъа.

«Российская газета».

Бу юйюрде билим алыудан 
сора, ата-ана сабийлеге бир 
бирге билеклик этерге, кеси 
къыйынлары бла жашаргъа, онг 
болса, къарыусузгъа болушур-
гъа юйретгендиле. Ол затлагъа 
окъуудан аз эс бурулмагъанды. 
Ишде жетишимигизни тасхасы 
неди деп соргъанымда, ма ол 
затланы юслеринден айтхан 
эдиле ушакъ нёгерлерим Бабли-
на бла Байдуллах. Шёндю ала 
Нальчикни Суворов эм Киров 
бла Карашаева орамларында 
орналгъан «Ласточкино гнездо» 
деген уллу сатыу-алыу этген 
юйлени ишлетген жетишимли 
предпринимательледиле. 

Бу комплекследе  огъурлу 
атаны бла ананы  дагъыда эки 
сабийлери урунады. Хабибуллах 
Киров атлы орамда тюкенни 
ишлетеди, Бадина уа генераль-
ный директорларыды. Ала тюз 
ниетли предпринимательле 
болгъанларын бет сыфатлары 
окъуна айтып тура эди. «Алыкъа 
бир жерден ёнкюч ахча алмагъ-
анбыз, бир банкга да бармагъ-
анбыз кредит беригиз деп», 
- дейди Баблина. - Мен алай 
сунама, адам бир жерде ишлей 
эсе, къуруда хайырны ёлчемин 
тергегенлей турургъа жара-
майды. Бек алгъа адамла бла 
ишлей юйренирге керекди. Ала 
бла аранг тап болса, жетишим 
да болады,- дейди ол, бизни бла 
ушагъын бардыра.

Баблина эгечлерин бла къа-
рындашларын бу ишге бур-
гъанын жашырмай айтады, 
кеси да сюймей тургъанлай, 
ол заманлада жашау болум-
лары аны излеген эдиле. Баш 
иеси эртте окъуна жашаудан 
замансыз кетип, бир жашчыгъы 
бла къалады. Токъсан ючюнчю 
жылда  шахар администрацияны 
предпринимательлик иш бла 
кюрешеме дегенлеге эркинлик 
берген бёлюмюне барып, онгун 
ангылатады. Бир къабарты-
лы киши: «Сенича къарыусуз-
гъа  болушмай жарамаз»,- деп 
къагъытланы жарашдырыргъа 
себеплик этеди.

 Бир кесекден шёндю Суворов 
атлы орамда уллу тюкенлери 
болгъан жерде бир гитче ла-
рёкчукъ салады. Ол уллу хайыр 
келтирмей эсе да, Баблинагъа 
бла Бадинагъа, аны да баш 
иеси жашаудан замансыз ке-

Байрам
Озгъан байрым кюн Сабий-

ле бла жаш тёлюню чыгъар-
мачылыкъларын айнытхан ара 
28 - жыллыгъын белгилегенди. 
Ол Шимал Кавказда айырма-
лыгъа саналады.  Бюгюнлюк-
де Россейни къошумчулукъ 
билим берген бек иги учреж-
денияларындан бириди.

Байрамгъа келгенле араны 
аллында майданда кёп тюр-
сюнлю, жарыкъ байракъланы, 
алгъышлары бла плакатланы 
кёрюрге боллукъ эдиле. Алайда 
кюйюзледен «жулдузлу жол-
чукъла» да жайылгъандыла. 

ачхан заман а бек хычыуунлу 
кёрюннгенди. Нек дегенде биз 
барыбыз да сабийликни сейир-
лик дуниясындан чыкъгъанбыз, 
аны татлылыгъын бир заманда 
да унуталлыкъ тюйюлбюз. Бу 
тюрсюнлю кийиннген ууакъла 
жыйылгъан таматаланы бетле-
ринде ышарыула туудургъанды-
ла, озгъан зауукълукъ заманнга 
къайтаргъандыла. Алагъа къа-
рагъанда ангылашыннганды 
- биз балагъа не зат берсек да, 
келлик заманда аны жемишле-
рин кёрлюгюбюз. 

Араны творчестволу фахму-
лукъларын айнытхан студия-

сында юч-тёрт жылчыкълары 
толгъанла бардыла. Ала гимна-
стикагъа, сурат ишлеуге, къол 
усталыкъгъа юйренедиле. Театр 
студиялары уа он спектакль 
салгъанлары бла ёхтемленал-
лыкъды. 

Спорт бёлюмню маршха чыкъ-
гъанларына жыйылгъанла сюй-
юп къарагъандыла. Аланы са-
нында карате-кёкусинкайдан, 
таэквандодан, самбодан, дзю-
додан  белгили тренерлени сох-
талары кеслерини усталыкъла-
рын, низамлыкъларын тизгинде 

бара тургъанлай окъуна кёргюз-
талгъандыла. Юс быстырлары, 
даражалы бел баулары бю-
тюнда бегирек жашчыкълагъа 
сейирли кёрюннгенди. 

Художестволу-эстетика бё-
люм да чыкъгъанды бирсиле-
ни санында маршха. Мында 
юйреннгенле жыйылгъанланы 
алларында кеслерин, керти 
артистлеча, тута билгенлерин 
айтырча ды. Была тизгинде 
атлагъан заманда байрамны 
бардыргъанла Диана Пшукова 
бла Сергей Реуцкий аланы сый-
лы эм даражалы атларын айтып 
окъуна тауусалмай турдула. 

Бёлюмде къуралгъан «Зори 
Кавказа», «Асса», «Глория» 
тепсеу  эм «Мелодия» деген 
къобузчуланы ансамбльлери 
«КъМР-ни сабий халкъ ансамб-
ли» эм «Россейни юлгюлю 
сабий къаууму» деген атланы 
жюрютедиле. Кёп халкъла ара-
лы, битеуроссей эришиулени, 
фестивальланы лауреатлары 
бла дипломантлары  болгъан-
дыла. 

Араны он бёлюмюнде да 
юйреннгенле мекямны аллын-
да сюелгенден сора, сёз аны 
башчысы Клара Калмыковагъа 

Сахнада уа, сыйлы къонакъ-
ла олтуруп, бери жетгенлеге 
жарыкъ тюбегендиле. Микро-
фонладан эшитилген сабий 
жырчыкъла,  аланы кёлленди-
рип, хор бла къатлап айтыргъа 
итиндиргендиле.

Къууанч, тёредеча, марш бла 
ачылгъанды. Биринчи къарау-
чуланы алларына жыл санлары 
бла бек гитчеле чыкъгъандыла. 
Ала «Школа раннего развития» 
бёлюмню сохталарыдыла. Мын-
да мингден артыкъ сабий би-
лим алгъанды. Была парадны 

Сейирлик  жашаугъа Сейирлик  жашаугъа 
жол ачхан аражол ачхан ара

Къуралыулукъ болгъан 
жерден монглукъ къурумайды

Школлагъа жигитлени 
атларын берликдиле

льоннга башчылыкъ 
этгенди. Артдан-артха 
халкъны жашау жу-
мушларын жалчытхан 
система кенгергенди. 
1958 жылда уа Огъары 
Малкъарда, Бабугент-
де, Жемталада жа-
шагъанла кеслерини 
мастерскойларында 
кийим тикдирирге, 
аякъ кийимле жамар-
гъа онг тапхандыла. 
Районда уа  халкъны 
жашау жумушларын 
жалчытхан 150 ишчи 
жери болгъан уллу 
предприятие ачыл-
гъанды. Ызы бла ара-
да промышленность 
комбинат, консервала 
чыгъаргъан,  агъач 
жарашдырыучу пред-

берилгенди. Ол, сабийлени, 
ата-аналаны, устазланы байрам 
бла алгъышлап, мында ишле-
генлени жаш тёлюню бирлеш-
диргеннге, низамлыкъгъа юй-
ретиуге уллу къыйын салгъан-
ларын белгилегенди. Клара 
Адальбиевнаны айтыууна кёре, 
дворецге беш мингден артыкъ 
жаш бла къыз жюрюйдю. Ала-
ны фахмулукъларын айнытыу, 
акъылларында жангы, сейир 
оюмла туудуруу а  устазларыны 
баш борчларыды. 

Билим бериу бла илмуну 
министрини орунбасары Гек-
киланы Солтан да, келгенлени 
алгъышлап, мында юйреннген 
сабийлеге илмуда, искусство-
да да ачыкъ жол тежегенди. 
«Жыйырма сегиз жыл – ол аз 
тюйюлдю. Мындан чыкъгъан 
сабийлени кёбюсю жашауда 
кеслерини жерлерин тапханла-
ры къууандыргъан, бардырыл-
гъан иш а тийишли даражада 
болгъанын кёргюзтген шарт-
ды», - дегенди Гекки улу.

Ол кюн бери келген сабий-
леге, ата-аналагъа, устазлагъа 
кеслерини ыразылыкъларын 
КъМР-ни Башчысыны Сабийни 
эркинликлери жаны бла  упол-
номоченныйи Светлана Огузо-
ва, республиканы Жаш тёлю-
сюню, жамауат биригиулерини 
эм асламлы информация коми-
тетини председатели Татьяна 
Хашхожева да билдиргендиле.

Байрамны экинчи бёлюмю 
чыгъармачылыкъ араны акто-
вый залында болгъанды. Сах-
нада усталыкъларын кёрюмдю-
лю сабий къауумла - «Ассаны», 
«Зори Кавказаны», «Глорияны», 
«Арлекин» студияны тепсеучю-
лери, «Мелодия» ансамбльни 
къобузчулары кёргюзтгендиле. 
Эфендиланы Милана уа, «Рос-
сия» деген жырны айтып, битеу 
халкъланы интернационал шу-
ёхлукъгъа чакъыргъанды. Ол 
заманда Россейни юч тюрсюн-
лю байрагъы сахнаны жасагъ-
анды. Ахырында жыйылгъанла 
мамырлыкъ бла шуёхлукъну 
отун жандыргъандыла.

ЖАНГОРАЗЛАНЫ Нажабат.

Ахыры. Аллы 1-чи бетдеди.

Мисирланы Салихат.

Бичиланы Баблина.

тип, гитче сабийи бла къалады. 
Экиси да алайда башлагъандыла 
предприниматель ишни татыуун, 
къыйынлыгъын да ангылап. Ол 
заманда экисини да сабийлерин   
садикге алыргъа окъуна унамай 
эдиле, жыл санлары жетмейди 
деп. Аналары Огъары Мал-
къардан келип, алагъа къарап, 
къызлары уа ишлерин бардыр-
гъандыла...

Баблинаны, алайда эгечи бла   
беш-алты жыл ишлегенден сора, 

«Детский мир» универмагны 
таматасы Курданланы Руслан 
кесине  чакъырады. Ол заманда 
аланы ишлери аламат бармагъан 
кезиу эди, ол себепден анга хар 
затны да къураргъа,  ишни жерин-
ден тепдирирге борч салынады. 
Ол рекомендацияны белгили 
предприниматель Муртазланы 
Ахмат берген эди, бу тиширыу ол 
жаны бла ишни эбин иги билгенин 
чертип. 

«Детский мирде»  хар нени да 
алыучула кеслери алып тебирей-
диле, хар зат да жангыча къура-
лады, артда ол амалгъа шахарда 
кёпле кёчедиле. Баблинагъа да 
ол уллу сынау эди. Андан сора 
кеси аллына бир уллу тюкенни 
арендагъа да алып ишлетгенди. 
Алай андан хайыр хазна чыкъ-
майды...  

Артда эгечле элде колхозну 
баш бухгалтери болуп ишлеген 
къарындашларын - Байдуллахны 
- мюлк чачылгъандан сора ша-
харгъа ишлерге чакъырадыла. 
Аны эм юйюрюню болушлугъу 
бла шёндюгю комплексни сюей-
диле, бир юч жылдан а - экинчи 
тюкенни.

Ушакъ нёгерлериме къалай бла 
чыгъалдыгъыз быллай чекге, гит-
че тюкенчикден уллу сатыу-алыу 
этген комплекслени салыргъа 

дегенимде, былай жууапладыла: 
«Адам жашаугъа кёре кесин жа-
рашдыра барыргъа керекди. Биз 
да, ол затлагъа эс бура, этген му-
ратларыбызны бир бири ызындан 
толтурургъа кюрешебиз. Кючю-
бюз жетсе, «Ласточкино гнездо» 
деген энтта бир къауум комплекс 
ишлерге сюебиз», - дегендиле. 

Бюгюнлюкде Бичиланы юй-
юрню ол сатыу-алыу этген жер-
леринден сора да, аш-суу этген 
уллу цехлери барды. Алада эм 
башха жерлеринде ишлегенле 
тийишли хакъ  аладыла. Бек 
башы уа - ол къадар жылны 
ичинде алыучуладан алыкъа 
тарыгъыу бир да келмегенди. 
Баям, бошдан айтыла болмаз, 
къуралыулукъ болгъан жерден 
монглукъ къурумайды  деп. Бу 
сёзле бу юйюрню адамларына 
бир тап келишедиле.

Бу шуёх эм бирикген эгечлени 
бла къарындашланы огъурлу 
ишлери да бек кёпдю. Ала къо-
лайсызлагъа, Вольный Ауулда 
орналгъан сакъатланы юйлери-
не, спортчулагъа, искусствону 
адамларына да, къолларындан 
келгенича, спонсор болушлукъ 
этедиле.

Жашауларында уа ала жалан-
да республикада тынчлыкъны, 
мамырлыкъны, халкъланы ара-
лырында шуёхлукъну  излейдиле. 
Белгилерча бир шарт - Бадинаны 
бла Баблинаны жашлары - Ала-
файланы Ислам бла Герийланы 
Инал  - МГУ-ну студентлеридиле. 
Биринчи, жаланда бешлеге окъ-
уп, курсунда эм иги окъуучугъа 
саналады.

 КЪОНАКЪЛАНЫ Хасан.

Орус тилден «Мультитест» 
деген битеуроссей конкурс бар-
дырылгъанды. Анга Быллым 
элни орта школуну окъуучусу 
Къартлыкъланы Таубий да къа-
тышханды. 

Конкурсну регион кезиуюнде 
ол биринчи жер алгъан эди. 
Россей даражада уа жашчыкъ 
экинчи болгъанды. Таубийни 
орус тилден устазы «Моё при-
звание» Битеуроссей конкурсда 

Жетишим

 Мультитестни - 
«бешге»

Башламчылыкъ

хорлагъан, 2005 жылда Элбрус 
районну «Жылны устазы» деген 
атха тийишли болгъан Ёзденла-
ны Афуажан хазырлагъанды. 

Былайда быллымчыны бирин-
чи жетишимлери болмагъанын 
черте кетерге тийишлиди. Ол а 
бу школда хунерли сабийлени 
эслей билиу иш тап къуралгъа-
ныны юсюнден айтады.

                   
ТАЛАЛАНЫ Анатолий. 

Геккиланы Солтан сёлешеди.Геккиланы Солтан сёлешеди.

НАРКОТИКЛЕ

МАРДАДАН ОЗУУ

2013 жылда 28-чи апрельде 
Бахсан районда Куба-Табада жа-
шагъанла ол элде орналгъан от 
ёчюлтюучю бёлюмге сёлешип, 
анда ишлегенле хар юйюрден 
ахча жыйгъанларын ангылатыр-
ларын тилегендиле. Артда белгили 
болгъанына кёре, ала «Всерос-
сийское добровольное пожарное 
обществону» Битеуроссей жамауат 
организациясыны Нальчик шахар 
бёлюмюню келечилери болуп 
чыкъгъандыла. Эллиле билдир-
геннге кёре,  башда айтылгъан 
службаны къуллукъчулары бир 
тюрлю иш тындырмагъанлай, 
ожакъланы тинтгенбиз деп, акт 
жазып, 400 сом алгъанларына 
квитанция бергендиле.

От тюшюуге къажау къырал 
служба кертиси бла да адамла бла 
ангылатыу иш бардырады. Ала от 
тюшюуден сакъланыр ючюн не 
этерге керек болгъанларын айта-
дыла. Предприятиялада, организа-
циялада дерсле эм инструктажла 
бардырадыла. Сабий учреждени-
ялада бла школлада от тюшюуден 
сакъланыу профилактика мадар-
ларына эс  бурадыла. Алай ол 
тюрлю ишле барысы да хакъсыз 
этиледиле. Кеслери да  адамланы 
сакъ болургъа юйретир мурат бла 
бардырыладыла. 

От тюшюп къалгъан болса уа, 
адамла жунчуп, абызырап къал-

Жангы
жорукъла 
хазырланыла 
турадыла

Арт кезиуде бир-бир ас-

ламлы информация органла  

Россей Федерацияда Жолда 

жюрюуню жорукъларына 2013 

жылда 1-чи майдан башлап  

тюрлениуле кийирилирге бол-

лукъдула деген хапар  жайгъ-

андыла. Ол  тюз тюйюлдю.

Аны хар ким башха тюрлю 

ангыламаз ючюн, Россейни 

МВД-сыны Къырал автоин-

спекциясы былай билдире-

ди: «Министрлени советини   

1993 жылда 23-чю октябрьден 

1090-чы номерли бегимине 

тюрлениуле кийириуню юсюн-

ден» Россей Федерацияны 

Правительствосуну бегимини 

проектине жангыдан къарала 

турады. Бу иш бла байламлы 

министерстволаны бла ведом-

стволаны оюмлары, тилекле-

ри да эсге алынырыкъдыла.  

Бегимни проекти жамауатны 

сюзюуюне берилир мурат 

бла эм 1-чи апрельден 10-чу 

апрельге дери кезиуде киши-

ге боюн салмагъан Россейни 

МВД-сыны официальный сай-

тына салыннганды.

Бу документ  жашауда бар-

дырылып къачан башларыгъ-

ыны  юсюнден тохташды-

рылгъан жорукъда билдириу 

боллукъду.

Ахшы 
кёрюмдюле

Бу кюнледе Пятигорск ша-

харда жаш тёлюню ара-

сында боксдан битеуроссей 

турнир ётгенди. Эришиулеге 

къыралны регионларындан 

350-ге жууукъ спортчу къа-

тышхандыла.

Анда бизни жерлешлери-

биз ахшы жетишимле бол-

дургъандыла. Алай бла кеси 

ауурлукъларында Шауаланы 

Расул,  Тамерлан Абазов 

эм Станислав Безгодько 

биринчи жерлеге тийишли 

болгъандыла. Даниэль Ас-

ландзия бла Чапаланы Заур 

а экинчиледиле.

Жашланы турнирге тре-

нерле Кючменланы Алим, 

Хаджиланы Тимур эм Гурту-

ланы Солтанбек хазырлагъ-

андыла.

Бизни корр.

Элбрусдагъы регион коллед-
жде повар усталыкъгъа сынаулу 
специалист Марина Гедгафова 
юйретеди. Аны сохталары ба-
рысы да бирча фахмулудула. 
Колледжни директору Отар-
ланы Мухтарны болушлугъу 
бла ала, республикада барды-
рылгъан конкурсха жыл сайын 
къатышып, алчы жерлени алы-
учудула.

Аллай кезиулю конкурс кёп 
болмай Окъуучуланы илму-тех-
ника чыгъармачылыкъларыны 
республикалы арасында барды-
рылгъанды. Анга башланнган 
эм орта профессионал билим 
берген жети учрежденияны ке-
лечилери къатышхандыла. Ала 
ары дери кеслерини окъуу юй-
леринде бардырылгъан эриши-
уледе хорлагъанла эдиле.  Эл-
брусдагъы регион колледжден 
а анга биринчи курсну бошай 
тургъан Атаккуланы Аслижан 
къатышханды.

Конкурс экиге бёлюнюп бар-
дырылгъанды. Биринчи кесе-
гинде анга къатышханла со-
руулагъа жууапла бергендиле. 
Билим бериуню къырал стан-
дартына кёре сайланнган отуз 
соруугъа жууап бериуге бир 

сагъат бёлюннгенди. Конкур-
сантла къуру аш бишириуде угъ-
ай, башха илмулада да билим-
лерин кёргюзтюрге керек эдиле. 
Андан сора ала «Столичный» 
салатны хазырлап бергендиле.

Жюри хар затха эс бургъанды 
- окъуучуланы кийимлерине, тиз-
гинликлерине, ишчи жерлерин 
не халда тутханларына, техника 
къоркъуусузлукъну жорукъла-
рын, санитар мардаланы, ашны 
хазырлауну технологияларын 
къалай сакълагъанларына, аны 
ариу жарашдыра билгенлерине. 
Ма аллай къаты баргъан эри-
шиуледе Атаккуланы Аслижан 
ючюнчю жерге тийишли бол-
гъанды эмда «Ишни билиу эм 
усталыкъ», «Ишчи жерни тап 
халда тутуу, урунуу заманны аяй 
билиу» деген номинациялада 
грамотала бла саугъаланнганды. 
Аны юйретген Марина Гедгафо-
ва да усталыгъы эм билимлили-
ги ючюн белгиленнгенди.

Аслижан конкурсантланы ара-
ларында биринчи курсда окъ-
угъан жангыз кеси болгъанын 
да эсге салмай жарамаз. Ол кёп 
затны кёргюзтеди.

 -  Мен Тырныауузгъа Про-
хладна районда тогъуз классны 

КъМР-ни Жамауат палатасын-
да «Наркотиксиз болалмагъанла-
ны комплекс халда реабилитация 
этиу» деген ведомствола аралы 
программаны проекти бла бай-
ламлы тынгылаула болгъанды-
ла. Россейни Наркоконтролю-
ну федеральный службасыны 
КъМР-де Управлениясыны на-
чальнигини орунбасары Нико-
лай Соловьёв жыйылгъанланы 
планны болумлары бла шагъ-
ырей этгенди. Аны башлам-
чысы Россейни ФСКН-ды эм 
жарашдыргъан да ол этгенин 
айтханды. Бирлешген Штатланы 
сынауларын юлгюге келтире, ол 
былай дегенди: «Наркотиклесиз 
болалмагъанлагъа экономика 
къоранчла этиу кёп да женгил 
келликди къыралгъа, аманлыкъ 
этгенлери ючюн аланы ту т-
макълада кечиндиргенден эсе 
(наркоманланы асламысы уа 
эртте, кеч болса да, аманлыкъ 
ишлеге къатышмай къалмай-
дыла). Аллайланы наркология 
диспансерледе багъыу аланы 
психикаларын тюзетирге хазна 

Сохтаны усталыгъы устазына кёре

бошагъанымдан сора келгенме,-
дейди къыз. - Бу усталыкъны 
ол не заманда да бек керек 
болгъаны ючюн сайлагъанма. 
Къаршы жууугъум Элбрусда по-
вар болуп ишлегенди, анам да 
ашха устады. Колледжде окъу-
уну бек жаратама, мени препо-
давателим билимлиди. Марина 
Мухамедовна дерсни ангылата 
биледи. Манга да конкурсха къа-

тышырменг деп, ол айтхан эди. 
Колледжни бошасам,эштада, 
повар болуп ишлерикме. Алай 
окъуууму вузда андан ары бар-
дырыр умутум да барды.

Конкурсну итоглары, къурау 
комитетге кирген Гедгафова 
айтханнга кёре, бек тюз чыгъ-
арылгъандыла. Аслижаннга 
да тийишлисича багъа бичил-
генди, башхала андан сынаулу 
болгъанларын эсге алсакъ,  
ючюнчю жерни алгъаны аман 
тюйюлдю, дейди ол.

Былтыр а колледжни окъу-
учусу Бачиланы Магомет, по-
варланы республикалы кон-
курсларында хорлагъаны бла 
къалмай, Челябинскеде бар-
дырылгъан битеуроссей кон-
курсну лауреаты болгъанды. 
Ол дагъыда «Билим бериу» 
миллет проектге кёре фахмулу 
жаш адамлагъа себеплик этиу 
жаны бла саугъагъа да тийишли 
болгъанды эм аны республика-
ны Башчысы Арсен Каноковну 
къолундан алгъанды.

     ТЕМИРЛАНЫ Анатолий.

СУРАТДА: Атаккуланы Аслижан.

    Суратны автор алгъанды.

ЭНИНЕ: 1. Бир бирге ёч туруу. 5. Бичен 

къалау. 8. Анга да игилик. 9. Тилчи. 10. 

Жыйрыкъны, тауну да барды ол заты. 12. 

Жолгъа тебиреп, артха къайтса болады.13. 

Аллай адамны шагъаты къатында. 16. Баш 

бармакъны къоншусу. 17. Табакъ. 21. Аны 

бла тютюн ичип болгъандыла. 23. Оюнчу, 

кюлкючю. 24. Чачылгъан нартюх бюртюкле. 

27. Къысха кесилген агъач тёммек.

ЁРЕСИНЕ: 1. Кемлик. 2. Ичи къалтырауукъ 

болгъанлыкъгъа, тышы уа къаллайды? 3. 

Эчки бала. 4. Заман. 5. Онекиден бири. 6. 

Темирни «душманы» 7. Чириген. 10. Бичилген 

теке. 11. Кюч бла айтханны этдириу. 14. Сол-

датла тизгини. 15. Керох. 18. Татлыны бирси 

жаны. 19. Устаны бармагъындан тамады. 

20. Магъаналы буйрукъ неда анга хыянат. 

22. Исси кюнде сыгъылгъан суу. 25.Кечеги 

къуш. 26.... Дзедун.

Сёзберни ТОКУМАЛАНЫ Хусейн 

жарашдыргъанды.

Къочхарла. Ыйыкъны ал жарымы 
иги да къыйын боллукъду. Баш эм 
геуюрге кюнледе уллу магъаналары 
болгъан проектлени тамамларгъа  

керек  эсе, башхаладан болушлукъ болмай, сиз 
аны эталлыкъ тюйюлсюз. Орта кюнден ары уа хал 
иги жанына тюрленирикди, байрым кюн да алай.

Танала. Сизге ыйыкъ жетишимли 
болургъа ушайды. Баш эм геуюрге кюн-
леде оноучула бла сёлешсенг, хайырлы 
боллукъду, артыкъда ишде кётюрюлюр 

муратыгъыз бар эсе. Орта эм байрым кюнле ахча-
ны  хайыргъа ишге салыргъа неда файда тюшю-
рюрча къоратыргъа жараулу кюнледиле. 

Эгизле. Кюч-къарыуугъузну кёбей-
гени ыйыкъда жумушланы  тынгылы 
бардырыргъа эм файда тюшюрюрге 
себеплик этерикди, алай эсе да, ишни 

ашыкъмай тамамларгъа кюрешигиз, артыкъда 
орта  эм байрым кюнледе. Шабат эм ыйых кюнле 
тенгле эм шуёхла бла олтурургъа аламат кюнле 
боллукъдула.

Айрычабакъла. Баш эм геуюрге 
кюнледе ишде уруна билгенигизни 
кёргюзтюрча онгла боллукъдула, кол-
легаларыгъыз эм оноучула да  анга 

эс  бурлукъдула, сейир да этерикдиле, сизни иги 
да жууаплы къуллукъгъа салыргъа деп оноу да 
этерикдиле. Ыйыкъны ахырында сюйген адам-
ларыгъыз бла тюбеширге онг табарыкъсыз. 
Ыйыкъны къалгъан кюнлери да сиз сюйгенча 
боллукъдула.

Асланла. Баш эм геуюрге кюнле 
жетишимли боллукъ эселе да, сиз 
сюйгенча файдалы уа боллукъ тюй-
юлдюле. Ууакъ ишледе уа жюрегигиз  

ырахатлы боллукъду. Толу кючюгюз бла ыйыкъны 
ортасындан сора ишлеп башларыкъсыз: орта 
эм байрым кюнле,  къыйналсагъыз да, файда 
тюшюрлюкдюле. 

Къызла.  Ыйыкъны ал кесегинде 
бек тири боллукъсуз, не этерге кере-
клисин башхаладан эсе  терк эм иги 
ангыларыкъсыз, тюз оноула да этерик-

сиз. Орта эм байрым кюнледе сизге жарарыкъ 
адамла бла байламлыкъланы кючлерге жол 
табарыкъсыз. Орта кюнню ингири романтикалы 
тюбешиуню ингириди.   

Базманла. Ыйыкъны биринчи жа-
рымында ишигизге иги эс буругъуз, 
ашыкъмай ишлегиз - солуй-солуй. 

Орта эм байрым кюнледе адамланы ангылай 
билгенигиз эм тап оноу этиуюгюз бек жарарыкъ-
дыла коллегаларыгъызгъа эм жууукъларыгъыз-
гъа окъуна да. 

Акърапла. Ыйыкъны биринчи 
жарымы борчланы тамам этиуню 
жолларын излерге иги кезиудю. Ол 
кезиуде сиз бек сакъ боллукъсуз эм 

тюз оноу да этериксиз. Солуу кюнледе тенгле, 
шуёхла бла олтурургъа керекди деп чакъырсала, 
угъай демегиз, башламчылыкъ этгенлеге ыша-
ныгъыз: ала тюбешиуню бир да болмагъанча 
тап къурарыкъдыла.

Садакъчыла. Орта кюннге дери 
кезиу ишден толу эм къыйын да бол-
лукъду. Ол болумда окъуна сиз ко-
мандада ишигизни тынгылы бардыр-

лыкъсыз. Орта  эм байрым кюнле жетишимлирек 
боллукъдула. Ол кезиуде ишде, халкъ аллында 
да намыслары жюрюген адамла бла тюбеширге 
боллукъсуз. Солуу  кюнледе - диета, спорт, таза 
хауада солуу - баш магъананы тутарыкъдыла.

Текемюйюзле. Сизге бу ыйыкъ же-
тишимли да, файдалы да боллукъду. 
Ыйыкъны ал кезиуюнде  кесигизни 
башчыча кёргюзталлыкъсыз, кертиси 

бла алай тюйюл эсегиз да. Къатыгъыздагъыла ба-
рысы да сиз этген оноу жанлы боллукъдула. Солуу 
кюнледе жууукъларыгъызгъа, шуёхларыгъызгъа 
эс буругъуз, алагъа байрамчыкъ да къурагъыз.

Суукъуйла. Ыйыкъны биринчи жа-
рымында, артыкъда ахча бла байлам-
лы ишледе жетишимли боллукъсуз. 
Алай эсе да, сакъ болугъуз - ахчаны 

хыйсапсыз къоратырсыз деген къоркъуу барды. 
Орта эм байрым кюнле къыйын кюнле боллукъ 
эселе да, жетишимли  кюнле боллукъдула, ол 
кезиуде этген муратларыгъызгъа да  жетериксиз. 
Байрым эм солуу кюнледе акъыллы да, тёзюмлю 
да боллукъсуз, аны хайырындан намысыгъыз да  
кётюрюллюкдю.

Чабакъла. Кесинги башхаладан 
игилигинги кёргюзтюр ючюн, жинги-
риклеринг бла адамланы тюртюрге 
жарамагъан кезиудю ыйыкъны ал ке-

сеги. Орта эм байрым кюнледе кёпле тамамлар-
ча жол тапмагъан ишлени жергелерине жетдир-
лик онгну табып, кесигизни ишлей билгенигизни 
кёргюзтюрлюксюз. Солуу кюнледе ингирледе 
болуучу ныгъышлагъа бармай къалмагъыз - 
алада танышыула хайырлы боллукъдула.

болушмайды, реабилитация 
эм ресоциализация (адамлыкъ 
даражагъа келтириу) курсдан 
ётмесе»,-дегенди ол.

Быйыл жылны башындан бери 
Къабарты-Малкъарда республи-
калы наркология диспансерде 
реабилитация бёлюм ишлейди. 
Анда 30 ундурукъ барды, алай ол 
азлыкъ этериги баямды.

Ставрополь крайда думаны 
депутаты, Россейни къыбыла 
жанында реабилитация араланы 
къурауда уллу сынауу болгъан 
Олег Новопашин Къабарты-Мал-
къарда да ол ишни къураргъа бо-
лушургъа айтханды. «Биз битеу 
Россейде болгъан реабилитация 
бёлюмлени ишлерине тынгылы 
анализ этип чыкъгъанбыз. Ал-
лай саусузланы къылыкъларын 
тюрлендириуге, акъылларын ол 
аман жанындан тюзге бурургъа 
къыйын салгъан бёлюмлени 
ишлерини къыйматлыкълары 
70-80 процентге ёседи. Адамдан 
наркотикни сыйырсанг, аны ичи 
къуру болуп къалады. Ол бош 
жерни бир зат бла толтурургъа 

уа бек къыйынды», - дегенди ол.
Андан сора депутат бу ишде 

Къабарты-Малкъарны тёрели 
конференцияларыны сыйларын, 
даражаларын, деберлерин хай-
ырланыу иги боллугъун айтханды 
эм былай дегенди: «Бюгюнлюк-
де саулай Россейде муслийман-
лагъа деп реабилитация ара 
жаланда Уфада барды. Биз, ары 
барып, аланы специалистлери 
мында реабилитация ара  къу-
рарларын тилерге боллукъбуз. 
Анга дери уа бу ишде право-
славный килисаны реабилитация 
арасыны сынауун хайырланыр-
гъа къолдан келликди. Анда ол 
жаны бла эрттеден бери да кёп 
иш этиледи».

Бу магъаналы тынгылаула-
ны къурагъан КъМР-ни битеу 
православный килисаларыны 
благочинныйи, КъМР-ни Жама-
уат палатасыны члени Валентин 
Бабылёв чакъырылып келген-
леге ыспас этгенди эм жууукъ 
заманда реабилитация ишни 
къолгъа алыргъа сёз бергенди.

Наталья МАРШЕНКУЛОВА. 

май, этер ишлерин билирлерин 
ангылатадыла. Аллай мадарла 
дайым бардырылып турсала, ала-
ны хайырлары ишексиз уллуду. 
Къалай бла десегиз, адамла от 
къыйынлыкъдан сакъланыуну 
жорукъларына тюшюнедиле, сакъ-
лыкъ кереклисин уллу, гитче да 
эслеринде тутадыла. Алай бла 
ырысхыны, журтланы кюйюп кети-
уден сакъларгъа къолдан келеди.

Россей Федерацияны бусагъатда 
хайырланыла тургъан законуна 
тийишлиликде отдан сакъланы-
угъа надзорлукъ этиуню борчун 
Россейни МЧС-ни КъМР-де Баш 
управлениясыны органлары та-
мамлайдыла. Жаланда аны ин-
спекторларыны эркинликлери 
барды отдан сакълауну юсюнден 
болумлагъа бузукълукъ этгенлеге 

тазир салыргъа,  предписаниясыны 
толтурулурун излерге.

Быллай шартха айырып эс бурур-
гъа керекди. «Всероссийское до-
бровольное пожарное общество» 
жамауат организацияны Нальчик-
де бёлюмюню келечилери муни-
ципальный къуралыуларындан ты-
шына къалай бла чыкъгъанларын, 
кеслерин къырал службаны адам-
ларыча жюрюгенлерин алыкъа 
ачыкъларгъа керек болуп турады. 
Жууукъ заманда  тийишли органла 
быллай болумну ангылашыныулу 
этерле, терслик бар эсе, тюзетирле, 
керек болса, законнга бузукълукъ 
этгенле жууапха тартылырла деп 
ийнанабыз.

Республиканы 
От тюшюуге къажау къырал 
службасыны пресса арасы.

Каклары болмагъан жерге 
къалакъларын сукъгъандыла

Къоншуларыбызны 
сынауларын ала

